
• ONU / ONU mulleres: Día Internacional da Eliminación da Violencia contra a 

Mu  ll  er, 25 de novembr  o  
A violencia contra mulleres e nenas é unha das
violacións dos dereitos humanos máis extendidas,
persistentes e devastadoras do mundo actual sobre
as que apenas se informa debido á impunidade da
que gozan os perpetradores, e ao silencio, a
estigmatización e a vergoña que sufren as víctimas. 

Pinta o mundo de laranxa

Aínda sigue existindo impunidade xeralizada na violencia
sexual e a violación, de ahí que a temática deste Día 
Internacional sexa "Pinta   o   mundo de   l  aran  x  a:   X  eración   
igualdad se op  ó  n   á   violación".  

Como ten sucedido en edicións anteriores, esta xornada 
de loita do 25 de novembro marcará o lanzamento da 
Campaña Únete, que contará con 16 días de activismo     

que concluirán o 10 de decembro de 2019, coincidindo co Día Internacional dos Dere  it  os   
Humanos.

Máis información, na rede:

Paquete de accións da campaña Xeración Igualdade, novembre de 2019: a Xeración Igualdade 
condena a violación     

Dieciséis maneiras de enfrontarte á cultura da violación 

Libros recomendados

•  En negro contra as violencias machistas 

É unha acción colectiva de sensibilización social contra as violencias machistas que xorde no 
2015 en Santiago de Compostela, co impulso da
Administración local, e que ano tras ano foi
medrando, involucrando a máis concellos,
institucións e sectores, chegando a expandirse de
xeito viral mesmo fóra de Galicia. Aínda que está
latente durante todo ou ano, é sobre todo no mes
de novembro, e no 25N –Día Internacional da
Eliminación da Violencia contra a Muller–, cando
a acción desprega a súa actividade de forma
máis intensa. 

Tras a boa acollida da primeira edición, o concello compostelán ofreceu a campaña ao resto de 
municipios galegos: en 2016 sumáronse unha quincena, en 2017 foron máis de 70 e o ano pasado
superaron o centenar.

"A violencia sexual contra as mulleres e as nenas ten as súas raíces en séculos de dominación 
masculina. Non esquezamos que as desigualdades de xénero que alimentan a cultura da violación 
son esencialmente unha cuestión de desequilibrio de poder". — António Guterres, Secretario Xeral da ONU

Libro informativo

Chámame señora, pero trátame coma un señor (Memoria persoal do machismo na cultura), 
de Inma López Silva. Ed. Galaxia, 2019

"Nunca crin nesas mulleres de máis de corenta que se comportan coma se 
acabasen de saír dunha película de Disney. [...] Hai actitudes que, a unha 
certa idade, beirean o ridículo...

Non sei por que adoita crerse que o espazo literario está libre de todos os
vicios machistas que funcionan no resto da sociedade, coma se, por ser máis
culto e etéreo, fose mellor ca o andamio dunha obra. Pois non é certo. Hai
machismo no mundo da literatura, e decidín contalo.
Non é obrigatorio lelo.
Que peche o libro quen crea que vai atopar aquí un relato riquiño sobre o feito
de ser escritora. Iso que o fagan as que van de inocentes."

Directo e claro. Non cómpre engadir máis para recomendalo.

O segundo sexo, de Simone de Beauvoir.  Eds. Xerais de Galicia, 2010
Este clásico do ensaio, é a obra se cadra máis coñecida da filósof existencialista
Simone de Beauvoir, publicada orixinalmente en 1949 baixo o título francés de Le
deuxième sexe. O segundo sexo non só inspira a todo o feminismo que existiu na
segunda mitade do século XX, senon que é o ensaio feminista máis importante do
século. 
A filosofía que atopamos nel toma da ilustración os aspectos positivos: ante todo,
unha concepción igualitaria dos seres humanos, según a que a diferencia de sexos
non altera a súa igualdade de condición. Ao tempo, é un ensaio filosófico que analiza
o feito da condición femenina nas sociedades occidentais dende múltiples puntos de
vista: científico, histórico, psicolóxico, sociolóxico, ontolóxico e cultural. 

 

Un cuarto propio / Un cuarto de seu,  de Virginia Woolf. 
Este é un ensaio da escritora Virginia Woolf, publicado o 24 de
outubro de1929 co título orixinal en inglés de A Room of One's
Own. 
O ensaio baséase nunha serie de conferencias que a autora
impartiría no Newnham College e no Girton College, dúas escolas
para mulleres da Universidade de Cambridge en outubro de 1928.

A.L.M. Carnota



Feminismo para o 99%, de Cinzia Arruzza (et al.). Catro Ventos ed., 2019

O feminismo para o 99 % é anticapitalista e transnacional. Ante a actual crise 
política do capitalismo, convídanos á solidariedade con outros movementos 
radicais para actuarmos desde a nosa diversidade a fin de transformar a 
sociedade. Cinzia Arruzza, Tithi Bhattacharya e Nancy Fraser son tres das 
promotoras da folga feminista de 2017 nos Estados Unidos. En 2018 escriben
este manifesto no espírito dos milleiros de mobilizacións feministas.

Esta edición galega publícase simultaneamente en 12 edicións distintas, 
incluída a orixinal inglesa. Unha obra que vai acompañada dun limiar da 
feminista e escritora María Reimóndez que nos axuda a situar as ideas deste 
movemento no contexto galego. Na Biblioteca IES Lamas de Castelo

Ám@me. Pensar o amor no século XXI, de Chis Oliveira e Amada Traba. Ed.
Galaxia, 2019
Este é un libro escrito por dúas das expertas que máis e mellor teñen traballado en
Galicia as cuestións da sexualidade e a educación emocional na mocidade no
noso país. Nel, as autoras abordan a necesidade de reflexionar arredor das
relacións amorosas e a aprendizaxe do amor. Porque a amar apréndese. Mais
cómpre tamén desaprender os modelos nocivos baseados nos mitos románticos,
unha sexualidade condicionada pola pornografía e, en definitiva, polos modelos
esmagadores do patriarcado, elementos todos aos que está exposta a nosa
mocidade sen que poidan facer moito por evitalos.

Tes este libro en: ALM Carnota / Biblioteca IES Lamas de Castelo

Feminismo es..., de Alexandra Black (et al.). Ed. DK, 2019
Un libro apasionante e accesible para adolescentes sobre a historia, as 
pioneiras, teorías, os debates e la realidade cotiá do feminismo na 
actualidade.

Cunha combinación de textos directos e ilustracións gráficas, o libro 
introduce ao lector xuvenil nunha temática que debería importarnos a todos. 
Enfocado como unha serie de preguntas, Feminismo es… trata das 
cuestións máis interesantes e relevantes, como «somos todos iguais?», 
«aprenden o mismo as rapazas e os rapaces?» e «por que gañan menos as
mulleres que os homes?». Na Biblioteca IES Lamas de Castelo

Todos deberíamos ser feministas, de Chimamanda Ngozi Adichie. 
Literatura Random House, 2015 (ed. castelán)/ Todos
teriamos que ser feministas, Ed. Sushi Books, 2017 (ed.
galega).

«Hoxe gustaríame pedir que comecemos a soñar cun plan para
un mundo distinto. Un mundo máis xusto. Un mundo de homes e
mulleres máis felices e máis honestos consigo mesmos. E esta é a
forma de empezar: temos que criar as nosas fillas de outra
forma. E tamén aos nosos fillos.»

O libro recolle o discurso da charla TED que se fixera viral,
aparecendo en camisolas e desfiles. Con el, Chimamanda

Ngozi Adichie convertiuse en portavoz do feminismo a nivel mundial, defendendo a
tese de que ser feminista non é só cosa de mulleres, dando a un tempo unha definición moderna e
particular do que significa ser feminista no s. XXI. Na Biblioteca IES Lamas de Castelo

